
Исаны өз өміріңізде көрсетуді бастаңыз
Құдайдың қандай екенін біз қайдан білеміз? Жаңа өсиеттен біз оның қандай екенін, Құдай Ұлы Исаның дәл осы жерде, яғни Жер планетасында қалай өмір сүргені туралы біле аламыз.
[bookmark: _GoBack]Бірақ айналамыздағы Киелі кітапты оқымайтын адамдар Құдайдың қандай екенін көру үшін бізге қарайды. Біз өзімізді мәсіхшіміз деп атаймыз, сондықтан адамдар Құдаймен қарым-қатынастары жоқ мәсіхші емес адамдардан айырмашылығымызды көрсететін бірдеңе бар-жоғын білу үшін біздің өмірімізге қарап, бақылайды. Олар Құдай туралы өз ойларын бізге қарап қалыптастырады. Сәл қорқынышты, иә? Солай емес пе?
Сіз ойлайтын шығарсыз: «Бұл үлкен қысым. Өйткені, мен мінсіз емеспін, сондықтан Исаның қандай екенін білу үшін басқалар маған қарап отыр деген ой мені сәл ыңғайсыздандырады». Бірақ адамдар біздің өмірімізге қараған кезде, олар мінсіздікті іздемейді. Олар шындықты іздейді. Олар біздің айтқанымыз бен істегеніміз арасындағы ықпалдастықты іздейді. Олар өздерінде жоқ нәрсе, мүмкін бізде бар шығар деп ойлап, соның не кенін білуге тырысады. Біздің өмірімізде Иса Мәсіхтің болуы бізді көбірек қамқоршыл ете ме? Әлде азырақ өзімшіл ете ме? Немесе біздің өміріміз Құдайды білмейтін адамдардан жақсырақ деген хабарды жеткізе ме? 
Исаның туған інісі Жақып Жаңа өсиетті жазушылардың бірі болды. Демек, Исаны танып-білудегі өз тәжірибесінен ол былай деп жазды: «Араларыңдағы қайсың парасатты да саналысың? Сондай адам онысын үлгілі мінез-құлқымен, парасатты инабаттылығымен көрсетсін. » (Жақыптың хаты 3:13).
Шынымен, басқалар біздің өмірімізге қарайды, сондықтан Құдайдан, Исаны әлемге көрсете алуымызға көмектесуін сұрайық.
